ԱՌԱՋԱՐԿՈՒԹՅՈՒՆՆԵՐ

«ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ՎԵՐԱԲԵՐՅԱԼ 

«Տեղական ինքնակառավարման մասին» Հայաստանի Հանրապետության օրենքի նախագծի (այսուհետ՝ Նախագիծ) վերաբերյալ ներկայացնում ենք հետևյալ առաջարկությունները.

 
Հոդված 2.
Տեղական ինքնակառավարման մասին օրենսդրությունը

1. Հայաստանի Հանրապետությունում տեղական ինքնակառավարման իրականացումը կարգավորվում  է  Հայաստանի Հանրապետության Սահմանադրությամբ, միջազգային պայմանագրերով, սույն oրենքով, այլ oրենքներով և դրանց հիման վրա ընդունված նորմատիվ իրավական ակտերով:

2. Երևան քաղաքում տեղական ինքնակառավարման առանձնահատկությունները սահմանվում են «Երևան քաղաքում տեղական ինքնակառավարման մասին» Հայաստանի Հանրապետության օրենքով:

3. Միջհամայնքային միավորումների առաձնահատկությունները սահմանվում են սույն օրենքով և «Միջհամայնքային միավորումների մասին» Հայաստանի Հանրապետության օրենքով:

4. Համայնքների Միության գործունեության առանձնահատկությունները սահմանվում են Հայաստանի Հանրապետության քաղաքացիական օրենսգրքով, սույն օրենքով, այլ իրավական ակտերով և համայնքների միության կանոնադրությամբ:

Գ Լ ՈՒ Խ  9.
ՄԻՋՀԱՄԱՅՆՔԱՅԻՆ ՄԻԱՎՈՐՈՒՄՆԵՐԸ ԵՎ ՄԻՈՒԹՅՈՒՆՆԵՐԸ
Հոդված 98. Միջհամայնքային համագործակցության ձևեր

Միջhամայնքային համագործակցությունն իրականացվում է հետևյալ եղանակներով`

ա) Միջհամայնքային միավորման միջոցով,

բ) Համայնքների միության միջոցով:

           Հոդված 99. Միջհամայնքային միավորումը

         1. Միջհամայնքային միավորումը տեղական ինքնակառավարման արդյունավետությունը բարձրացնելու նպատակով կամ հանրային շահերից ելնելով ստեղծված համայնքների միավորում է, որն իրականացնում է օրենքով  կամ համայնքների ավագանիների որոշումներով իրեն վերապահված լիազորություններ:

         2. Միջհամայնքային միավորումներն ունեն հանրային իրավունքի իրավաբանական անձի կարգավիճակ:

          Հոդված 100. Միջհամայնքային միավորումների ստեղծումը և լուծարումը

1. Համայնքների ավագանիների կողմից՝ միջհամայնքային միավորումները ստեղծվում են տեղական ինքնակառավարման մարմինների սեփական լիազորությունների իրականացման համար:

  2. Համայնքների ավագանիների նախաձեռնությամբ միջհամայնքային միավորումները ստեղծվում և լուծարվում են համայնքների ավագանիների կողմից ընդունված որոշումների հիման վրա:

  3. Օրենքով՝ միջհամայնքային միավորումները ստեղծվում են պետության կողմից համայնքներին պատվիրակված լիազորությունների իրականացման համար:

  4. Օրենքով՝ միջհամայնքային միավորումները ստեղծվում և լուծարվում են համապատասխան օրենքի ընդունմամբ:

Հոդված 101. Համայնքների միություն 

1. Համայնքներն իրավունք ունեն իրենց առջև ծառացած խնդիրներն համատեղ և արդյունավետ լուծելու և ընդհանուր իրավունքները և օրինական շահերը ներկայացնելու ու պաշտպանելու նպատակով հիմնադրել համայնքների միություններ կամ միանալ դրանց: 

2. Համայնքների միությունը Հանրապետության օրենսդրության և իր կանոնադրության համապատասխան ներկայացնում է համայնքները և համայնքների շահերը ազգային և միջազգային մակարդակներում:

3. Համայնքների միության գործունեությունը կարող է կասեցվել կամ արգելվել միայն օրենքով նախատեսված դեպքերում` դատական կարգով:

Հոդված 102. Համայնքների միության փոխհարաբերությունները պետական և այլ մարմինների հետ 

1. Տեղական ինքնակառավարման ոլորտում համայնքների միությունը Հայաստանի Հանրապետության կառավարության (այսուհետ՝ Կառավարություն) գործընկերն է տեղական ինքնակառավարման ոլորտում: Համայնքների միության և կառավարության միջև երկխոսության և համագործակցության հարցերը կարգավորվում են նրանց միջև կնքվող համաձայնագրով և այլ իրավական ակտերով:

2. Պետական մարմիններին, միջազգային և այլ կազմակերպություններին, ֆիզիկական անձանց արգելվում է միջամտել համայնքների միության կանոնադրությամբ սահմանված իրավունքների իրականացմանը, բացառությամբ օրենքով նախատեսված դեպքերի:

3. Կողմերից մեկի նախաձեռնությամբ կամ գործող համաձայնագրի ժամկետի ավարտից ոչ ուշ, քան 30-օրյա ժամկետում, մյուս կողմը ապահովում է բանակցությունների վարումը կնքվելիք համաձայնագրի բովանդակության վերաբերյալ: 

4. Համաձայնագրի գործողության ժամկետը սահմանում են կողմերը, սակայն ոչ ավելի, քան 2 տարի ժամկետով: 

5. Համաձայնագրի բովանդակության և գործողության հետ կապված հարցերը կարգավորում են Համաձայնագրով: 

Հոդված 103. Համայնքների միության իրավունքները  պետության և այլ մարմինների հետ փոխհարաբերություններում

1. Համայնքների միությունն իրավունք ունի`

1) մասնակցել Հայաստանի Հանրապետության կառավարության նիստերին՝ տեղական ինքնակառավարմանը վերաբերող հարցերի քննարկումներին` խորհրդակցական ձայնի իրավունքով

2) տեղական ինքնակառավարմանը վերաբերող հարցերում համայնքների միության անդամների հետ ձևավորել համաձայնեցված դիրքորոշում և պաշտպանել այդ դիրքորոշումը պետական մարմինների, միջազգային և այլ կազմակերպությունների, ֆիզիկական անձանց հետ փոխհարաբերություններում.

3) մասնակցել տեղական ինքնակառավարմանը վերաբերող օրենքների ու իրավական այլ ակտերի մշակմանը և քննարկմանը, եզրակացություն ներկայացնել տեղական ինքնակառավարմանը վերաբերող մշակվող օրենսդրական նախագծերի կամ գործող օրենսդրության մեջ կատարվող փոփոխությունների վերաբերյալ. 

4) ներկայացնել առաջարկություն կառավարությանը և Հայաստանի Հանրապետության Ազգային ժողով` տեղական ինքնակառավարմանը վերաբերող իրավական ակտեր ընդունելու, այդ ակտերում փոփոխություններ և լրացումներ կատարելու վերաբերյալ: 

5) հանդես գալ կառավարության հետ երկխոսություն սկսելու և վերջինիս հետ կնքվող համաձայնագրերի նախապատրաստման, կնքման և փոփոխման վերաբերյալ բանակցություններ վարելու նախաձեռնությամբ.

6) անցկացնել խորհրդակցություններ (բանակցություններ) պետական մարմինների հետ` տեղական ինքնակառավարմանը առնչվող հիմնական ուղղությունների վերաբերյալ.

7) ներկայացնել և պաշտպանել իր ու իր անդամ հանդիսացող համայնքների անդամների իրավունքներն ու օրինական շահերը պետական մարմինների, միջազգային և այլ կազմակերպությունների, ֆիզիկական անձանց առջև, 

8) սույն հոդվածով նախատեսված գործողությունների կատարման համար պետական և այլ մարմիններին դիմել համապատասխան միջնորդագրերով, ստանալ համապատասխան տեղեկատվություն և օրենքով սահմանված կարգով բողոքարկել նրանց գործողությունները կամ անգործությունը. 

9) ստանալ ֆինանսավորում պետական բյուջեից սույն օրենքով սահմանված լիազորությունների իրականացման համար: 

10) կատարել ՀՀ օրենսդրությամբ և համայնքների միության կանոնադրությամբ նախատեսված այլ լիազորություններ

2.  Համայնքների միությունը օրենքով և իր կանոնադրությամբ սահմանված կարգով պարտավոր է`

1) ներկայացնել կարգավորման ազդեցության գնահատում տեղական ինքնակառավարմանը վերաբերող նախագծի մշակման դեպքում. 

2) ապահովել համայնքների միության գործունեության վերաբերյալ հաշվետվողականություն և թափանցիկության՝ իր անդամների և հանրության առջև,

3)  տրամադրել պետական մարմիններին տեղական ինքնակառավարման  վերաբերյալ այնպիսի տեղեկատվություն, որն անհրաժեշտ է համաձայնագրերը և այլ փաստաթղթեր նախապատրաստելու, կնքելու, փոփոխելու և դրանք վերահսկելու հետ կապված բանակցություններ վարելու համար.

4) պաշտպանել իր անդամների իրավունքները և օրինական շահերը պետական մարմինների, միջազգային և այլ կազմակերպությունների, ֆիզիկական անձանց հետ փոխհարաբերություններում.

5) իրականացնել Հայաստանի Հանրապետության օրենքներով, կնքված համաձայնագրերով, իրավական այլ ակտերով և իր կանոնադրությամբ նախատեսված այլ պարտականություններ:

Գ Լ ՈՒ Խ  10.

ԱՆՑՈՒՄԱՅԻՆ ԵՎ ԵԶՐԱՓԱԿԻՉ ԴՐՈՒՅԹՆԵՐ

      Հոդված 104. Օրենքի ուժի մեջ մտնելը 


1.
Սույն օրենքն ուժի մեջ է մտնում 2017 թվականի հունվարի 1-ից: 

2.
 Սույն օրենքի 45-րդ հոդվածի 2-րդ մասի 1-ին կետն ուժի մեջ է մտնում 2020 թվականի հունվարի 1-ից:

3.
Սույն օրենքի 58-րդ հոդվածի 2-րդ մասի 5-րդ կետն ուժի մեջ է մտնում 2018 թվականի հունվարի 1-ից:

Հոդված  105. Անցումային դրույթներ

1. Պետության կողմից սույն օրենքով համայնքներին որպես սեփականություն փոխանցված հողերի իրացումից, ինչպես նաև հողերի նպատակային նշանակության (կատեգորիայի) փոփոխությունների հետևանքով առաջացած ֆինանսական միջոցներն ամբողջ ծավալով ուղղվում են համայնքների քաղաքաշինական ծրագրային փաստաթղթերի մշակմանը: Նշված պահանջը չկատարելու դեպքում պետության կողմից պաշտոնական տրանսֆերտների ձևով համայնքին տրամադրվող հատկացումները կասեցվում են մինչև համայնքների քաղաքաշինական փաստաթղթերի սահմանված կարգով հաստատումը:

2. Համայնքի ավագանու հավանությամբ Հայաստանի Հանրապետության կառավարության հաստատած գլխավոր հատակագծերը համարվում են հաստատված համայնքի ավագանու կողմից:

3. «Հայաստանի Հանրապետության վարչատարածքային բաժանման մասին» Հայաստանի Հանրապետության օրենքում համապատասխան փոփոխություններ  կամ լրացումներ կատարելու մասին համապատասխան օրենքն ուժի մեջ մտնելուց հետո միավորվող համայնքների տեղական ինքնակառավարման մարմինները շարունակում են իրենց լիազորությունների իրականացումը մինչև միավորված համայնքի տեղական ինքնակառավարման  մարմինների կողմից իրենց լիազորությունների ստանձնումը:

4. Սույն հոդվածի 3-րդ մասում նշված օրենքով միավորվող համայնքների տեղական ինքնակառավարման մարմինների ընտրություններից հետո միավորվող համայնքները համարվում են վերակազմակերպված` որպես մեկ համայնք՝ «Հայաստանի Հանրապետության վարչատարածքային բաժանման մասին» Հայաստանի Հանրապետության օրենքով սահմանված անվանմամբ և համայնքային կենտրոնով: Միավորված համայնքը համարվում է միավորվող համայնքների իրավահաջորդը:»

«ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ՎԵՐԱԲԵՐՅԱԼ ԱՌԱՋԱՐԿՈՒԹՅՈՒՆՆԵՐԻ ՀԻՄՆԱՎՈՐՈՒՄՆԵՐ

Ստորև ներկայացնում ենք «Տեղական ինքնակառավարման մասին» Հայաստանի Հանրապետության օրենքի նախագծի (այսուհետ՝ Նախագիծ) վերաբերյալ առաջարկությունների հիմնավորումներ.

1. Նախագծի 2-րդ հոդվածում ավելացնել նոր՝ երրորդ և չորրորդ կետեր՝ հետևյալ խմբագրությամբ՝ «3. Միջհամայնքային միավորումների առաձնահատկությունները սահմանվում են սույն օրենքով և «Միջհամայնքային միավորումների մասին» Հայաստանի Հանրապետության օրենքով:

4. Համայնքների միության գործունեության առանձնահատկությունները սահմանվում են Հայաստանի Հանրապետության քաղաքացիական օրենսգրքով, սույն օրենքով, այլ իրավական ակտերով և համայնքների միության կանոնադրությամբ:»:

Հաշվի առնելով այն հանգամանքը, որ Նախագծի հետագա տեքստում առաջարկվող փոփոխությամբ` «Միջհամայնքային միավորումները և միությունները» վերտառությամբ 9-րդ գլխում, քննարկվում են միջհամայնքային համագործակցության եղանակները, որոնց առանձնահատկությունները կարգավորվում են այլ օրենսդրական և ենթաօրենսդրական ակտերում, անհրաժեշտություն է առաջանում Նախագծի 2-րդ հոդվածի ներքո հղում կատարել վերոնշյալ իրավական ակտերին:

2. Նախագծի Գլուխ 9-ը վերանվանել և շարադրել հետևյալ խմբագրությամբ` «Միջհամայնքային միավորումները և միությունները»: Առաջարկվող փոփոխությունը պայմանավորված է այն հանգամանքով, որ վերոնշյալ գլխում, բացի միջհամայնքային միավորումներից, կարգավորվեն նաև միությունների հետ կապված իրավահարաբերությունները և դրանց գործունեության առանձնահատկությունները:
3. Նախագծում ավելացնել նոր հոդված՝ հետևյալ խմբագրությամբ` «Հոդված 98.  Միջհամայնքային համագործակցության ձևեր
Միջhամայնքային համագործակցությունն իրականացվում է հետևյալ եղանակներով` ա) Միջհամայնքային միավորման միջոցով, բ) Համայնքների միության միջոցով:»: 

Առաջարկվող փոփոխությունը պայմանավորված է այն հանգամանքով, որ անհրաժեշտ է օրենսդրորեն սահմանել այն մեխանիզմները և եղանակները, որոնցով հնարավոր է իրականացնել համագործակցություն տեղական ինքնակառավարման ոլորտում: Սույն փոփոխության անհրաժեշտությունը կայանում է նաև Նախագծի 9-րդ Գլխի վերնագրում առաջարկվող փոփոխության կիրարկումն ապահովելու նպատակով: 

4. Նախագծի 98-րդ հոդվածը դարձնել 99-րդ, վերնագիրը շարադրել հետևյալ խմբագրությամբ` «Հոդված 99. Միջհամայնքային միավորումը» և հոդվածի 3-րդ մասը հանել: Նախագծի 99-րդ հոդվածը դարձնել 100-րդ հոդված և վերնագիրը շարադրել հետևյալ խմբագրությամբ՝ «Հոդված 100. Միջհամայնքային միավորումների ստեղծումը և լուծարումը»: 
Առաջարկվող փոփոխությունը պայմանավորված է այն հանգամանքով, որ վերոնշյալ մասի բովանդակությունը, ըստ էության, նախատեսում է միևնույն կարգավորումը, ինչ որ նախատեսում ենք Նախագծի 10-րդ հոդվածի 3-րդ կետով, ինչն էլ բխում է օրենսդրական տեխնիկայի նկատառումներից, քանի որ Նախագծի 2-րդ հոդվածը կրում է «Տեղական ինքնակառավարման մասին օրենսդրությունը» վերտառությունը, ուստի անհրաժեշտ է այլ օրենսդրական ակտերին հղումները կատարել վերոնշյալ հոդվածի ներքո: 
Նախագծում ավելացնել նոր՝ երեք հոդված` 101-րդ, 102-րդ և 103-րդ: 

101-րդ հոդվածը շարադրել հետևյալ խմբագրությամբ՝ 
«Հոդված 101. Համայնքների միություն
1. Համայնքներն իրավունք ունեն իրենց առջև ծառացած խնդիրներն համատեղ և արդյունավետ լուծելու և ընդհանուր իրավունքները և օրինական շահերը ներկայացնելու ու պաշտպանելու նպատակով հիմնադրել համայնքների միություններ կամ միանալ դրանց: 

2. Համայնքների միությունը Հանրապետության օրենսդրության և իր կանոնադրության համապատասխան ներկայացնում է համայնքները և համայնքների շահերը ազգային և միջազգային մակարդակներում:

3. Համայնքների միության գործունեությունը կարող է կասեցվել կամ արգելվել միայն օրենքով նախատեսված դեպքերում` դատական կարգով:


102-րդ հոդվածը շարադրել հետևյալ խմբագրությամբ՝ 
«Հոդված 102. Համայնքների միության փոխհարաբերությունները պետական և այլ մարմինների հետ 
1. Տեղական ինքնակառավարման ոլորտում համայնքների միությունը Հայաստանի Հանրապետության կառավարության (այսուհետ՝ Կառավարություն) գործընկերն է տեղական ինքնակառավարման ոլորտում: Համայնքների միության և կառավարության միջև երկխոսության և համագործակցության հարցերը կարգավորվում են նրանց միջև կնքվող համաձայնագրով և այլ իրավական ակտերով:

2. Պետական մարմիններին, միջազգային և այլ կազմակերպություններին, ֆիզիկական անձանց արգելվում է միջամտել համայնքների միության կանոնադրությամբ սահմանված իրավունքների իրականացմանը, բացառությամբ օրենքով նախատեսված դեպքերի:

3. Կողմերից մեկի նախաձեռնությամբ կամ գործող համաձայնագրի ժամկետի ավարտից ոչ ուշ, քան 30-օրյա ժամկետում, մյուս կողմը ապահովում է բանակցությունների վարումը կնքվելիք համաձայնագրի բովանդակության վերաբերյալ: 

4. Համաձայնագրի գործողության ժամկետը սահմանում են կողմերը, սակայն ոչ ավելի, քան 2 տարի ժամկետով: 

5. Համաձայնագրի բովանդակության և գործողության հետ կապված հարցերը կարգավորում են Համաձայնագրով: 

103-րդ հոդվածը շարադրել հետևյալ խմբագրությամբ՝ 
«Հոդված 103. Համայնքների միության իրավունքները  պետության և այլ մարմինների հետ փոխհարաբերություններում

Համայնքների միությունն իրավունք ունի`
1) մասնակցել Հայաստանի Հանրապետության կառավարության նիստերին՝ տեղական ինքնակառավարմանը վերաբերող հարցերի քննարկումներին` խորհրդակցական ձայնի իրավունքով

2) տեղական ինքնակառավարմանը վերաբերող հարցերում համայնքների միության անդամների հետ ձևավորել համաձայնեցված դիրքորոշում և պաշտպանել այդ դիրքորոշումը պետական մարմինների, միջազգային և այլ կազմակերպությունների, ֆիզիկական անձանց հետ փոխհարաբերություններում.

3) մասնակցել տեղական ինքնակառավարմանը վերաբերող օրենքների ու իրավական այլ ակտերի մշակմանը և քննարկմանը, եզրակացություն ներկայացնել տեղական ինքնակառավարմանը վերաբերող մշակվող օրենսդրական նախագծերի կամ գործող օրենսդրության մեջ կատարվող փոփոխությունների վերաբերյալ. 

4) ներկայացնել առաջարկություն կառավարությանը և Հայաստանի Հանրապետության Ազգային ժողով` տեղական ինքնակառավարմանը վերաբերող իրավական ակտեր ընդունելու, այդ ակտերում փոփոխություններ և լրացումներ կատարելու վերաբերյալ: 

5) հանդես գալ կառավարության հետ երկխոսություն սկսելու և վերջինիս հետ կնքվող համաձայնագրերի նախապատրաստման, կնքման և փոփոխման վերաբերյալ բանակցություններ վարելու նախաձեռնությամբ.

6) անցկացնել խորհրդակցություններ (բանակցություններ) պետական մարմինների հետ` տեղական ինքնակառավարմանը առնչվող հիմնական ուղղությունների վերաբերյալ.

7) ներկայացնել և պաշտպանել իր ու իր անդամ հանդիսացող համայնքների անդամների իրավունքներն ու օրինական շահերը պետական մարմինների, միջազգային և այլ կազմակերպությունների, ֆիզիկական անձանց առջև, 

8) սույն հոդվածով նախատեսված գործողությունների կատարման համար պետական և այլ մարմիններին դիմել համապատասխան միջնորդագրերով, ստանալ համապատասխան տեղեկատվություն և օրենքով սահմանված կարգով բողոքարկել նրանց գործողությունները կամ անգործությունը. 

9) ստանալ ֆինանսավորում պետական բյուջեից սույն օրենքով սահմանված լիազորությունների իրականացման համար: 

10) կատարել ՀՀ օրենսդրությամբ և համայնքների միության կանոնադրությամբ նախատեսված այլ լիազորություններ:

2. Համայնքների միությունը օրենքով և իր կանոնադրությամբ սահմանված կարգով պարտավոր է`

1) ներկայացնել կարգավորման ազդեցության գնահատում տեղական ինքնակառավարմանը վերաբերող նախագծի մշակման դեպքում. 

2) ապահովել Համայնքների միության գործունեության վերաբերյալ հաշվետվողականություն և թափանցիկության՝ իր անդամների և հանրության առջև,

3)  տրամադրել պետական մարմիններին տեղական ինքնակառավարման  վերաբերյալ այնպիսի տեղեկատվություն, որն անհրաժեշտ է համաձայնագրերը և այլ փաստաթղթեր նախապատրաստելու, կնքելու, փոփոխելու և դրանք վերահսկելու հետ կապված բանակցություններ վարելու համար.

4) պաշտպանել իր անդամների իրավունքները և օրինական շահերը պետական մարմինների, միջազգային և այլ կազմակերպությունների, ֆիզիկական անձանց հետ փոխհարաբերություններում.

5) իրականացնել Հայաստանի Հանրապետության օրենքներով, կնքված համաձայնագրերով, իրավական այլ ակտերով և իր կանոնադրությամբ նախատեսված այլ պարտականություններ:


Առաջարկվող փոփոխությունը պայմանավորված է այն հանգամանքով, որ, հաշվի առնելով Համայնքների միության անկյունաքարային դերը ՀՀ համայնքներին միավորելու, վերջիններիս շահերը պաշտպանելու, պետական և ոչ պետական մարմինների հետ փոխհարաբերություններում համայնքների ներկայացուցիչը լինելու գործում, ինչպես նաև հետևելով միջազգային լավագույն փորձին, այն է` Սերբիա, Լատվիա, Լիտվա, Կիպրոս, Մոնտենեգրո, Վրաստան` անհրաժեշտ է վերջինիս կարգավիճակը, իրավունքներն ու պարտականությունները և պետական և այլ մարմինների հետ հարաբերությունները կարգավորել օրենսդրական մակարդակով:
5. Համապատասխանաբար Նախագծի 100-րդ և 101-րդ հոդվածները դարձնել 104-րդ և 105-րդ հոդվածներ և ավելացնել նոր գլուխ՝ հետևյալ խմբագրությամբ՝ «Գլուխ 10. Անցումային և եզրափակիչ դրույթներ»: Գլուխ 10-ի ներքո շարադրել 104-րդ և 105-րդ հոդվածները: 104-րդ հոդվածի վերնագիրը շարադրել հետևյալ խմբագրությամբ՝ «Հոդված 104. Օրենքի ուժի մեջ մտնելը», 105-րդ հոդվածի վերնագիրը շարադրել հետևյալ խմբագրությամբ՝ «Հոդված 105. Անցումային դրույթներ»:

